
“Ons moet ernstig en hard daaraan werk om die werksverhouding tussen ons sentra van navorsing en
kundigheid, en ons fabrieke en besighede, ons munisipaliteite en ons skole en gemeenskapsorganisasies te
versterk. Hierdie is sekerlik ‘n projek waarin die Navorsingsentrum ‘n konstruktiewe rol kan speel.”

Prof Russel Botman, Rektor en Visekanselier
van die Universiteit Stellenbosch, mnr Pravin
Gordhan, Nasionale Minister van Finansies en
prof Fikile Mazibuko, Rektor en Visekanselier
van die Universiteit van Zululand tydens die
opening van die Navorsingsentrum.

Dít was die woorde van die Suid-Afrikaanse Minister van Finansies, mnr Pravin Gordhan, tydens die
amptelike opening van die Navorsingsentrum – ‘n inisiatief van die HOOP Projek – by die Stellenbosch
Universiteit se JS Gericke Biblioteek gisteraand (Maandag).

Die Navorsingsentrum is ‘n nuwe, wêreldklas ruimte in die biblioteek waar nagraadse studente en
navorsers kan saam werk. Die doel van die sentrum is om die Biblioteek se bydrae tot die verbetering van
nagraadse deursetkoerse en navorsingsuitsette te vergroot deur die voorsiening van ‘n omgewing wat
bevorderlik is vir navorsingsgesprekvoering en -produksie en wetenskaplike debatvoering en van dienste
wat direkte ondersteuning bied vir die navorsingswerksaamhede van nagraadse studente en navorsers.

Prof Russel Botman, Rektor en Visekanselier, het in sy verwelkoming gesê dat in die wêreld van

Universiteit Stellenbosch se Navorsingsentrum help navorsers in soeke ... http://blogs.sun.ac.za/news/af/2011/05/10/stellenbosch-university-resea...

1 of 4 2011/05/11 13:26



wetenskap vat navorsers werklike en alledaagse probleme en omskep dit in navorsingsprobleme. Daarna
soek hulle vir oplossings – weer en weer.

“Dit is waarom navorsing belangrik is – dit help om oplossings te vind vir die tasbare probleme wat ons
elke in ons samelewing in die gesig staar.

“By die Universiteit Stellenbosch het ons onsself geposisioneer om ons bewese sterkpunte as ‘n
vooraanstaande navorsingsuniversiteit te gebruik om die knellende probleme in ons samelewing aan te
spreek.”

“Dít is die HOOP Projek en ek is trots om te sê die Biblioteek se Navorsingsentrum is een van die HOOP
Projek-inisiatiewe. Dit is gemik op die bevordering van studentesukses en navorsingsuitnemendheid, albei
strategiese doelwitte van die Universiteit,” het prof Botman bygevoeg.

Die sitkamer-gedeelte van die
Navorsingsentrum

Mnr Gordhan het hierby aangesluit en gesê die akademie gaan nie net oor die ontdekking van universele
kennis nie, maar ook oor gespesialiseerde kundigheid en dat navorsers moet soek na oplossings vir die
nypende probleme – onder meer die hoë sterftesyfer onder babas en die stygende werkloosheidsyfer.

“Vordering in hierdie en duisende ander spesialisareas is afhanklik van spesiale mense met uitsonderlike
kennis, maar ook van die netwerke waardeur hulle saam ander werk met verwante of komplimentêre
belangstellings. Om hierdie netwerke te ondersteun is deel van die doel van die,” het mnr Gordhan gesê.

Die fasiliteit spog met ’n goed-ontwerpte sitkamer-area wat onder meer dien as fasiliteit vir navorsers om
in gesprek met mekaar te tree en wat betref deelnemende navorsing. Dit word gekomplementeer deur
eietydse seminaarkamers, videokonferensiefasiliteite en oop-plan rekenaarareas.

Prof Arnold van Zyl, Viserektor: Navorsing, het gesê: “Die opening van die Navorsingsentrum weerspieël
ons verbintenis tot die uitbrei van kennis en die voorsiening van hoogs kundige mense wat die ekonomie
van ons land kan dryf. Deur hierdie kennis uit te brei en die kundiges te voorsien is ons in staat om
Suid-Afrika te herposisioneer van ‘n hulpbron gebaseerde ekonomie na ‘n ekonomie wat op kennis
gebaseer is.”

Me Ellen Tise, Senior Direkteur van die US se Biblioteek en Inligtingsdiens, het die Carnegie Korporasie
van New York bedank vir hul ondersteuning en gedeeltelike befondsing van die Navorsingsentrum. Dit
maak deel uit van hul Konsortium van Navorsingsbiblioteke in Suid-Afrika-inisiatief, waarvan die
Universiteit Stellenbosch Biblioteek- en Inligtingsdiens ‘n lid is.

Lees mnr Pravin Gordhan se toespraak hier.
Lees prof Russel Botman se toespraak hier.

   Klik hier vir 'n video.

   Klik hier vir foto's.

